
Kompanitë bujqësore trajnohen për qasje ndaj financave 
 

Programi AgBiz i USAID-it organizoi sot forum për krijimin e kontakteve në temën 
”Mënyrat e qasjes ndaj financave dhe burimeve alternative të financimit”, me qëllim të 
përkrahjes së kompanive bujqësore, në të mësuarit për mundësitë që i ofron tregu 
financiar i Maqedonisë për nevojat e tyre.  
 
Përfaqësuesit e bankave më të mëdha të Maqedonisë dhe institucionet financiare, ku 
përfshihet Banka maqedonase për promovimin e zhvillimit (BMPZh), Fondi për zhvillimin 
e kredive bujqësore, NLB Leasing, Kursimorja Mozhnosti dhe Fondacioni zhvillimor 
Krimson i kanë prezantuar prodhimet financiare korporative dhe shërbimet para më 
shumë se 30 kompanive të sektorit të pemëve dhe perimeve të freskëta, si dhe 
zinxhirëve të përpunimit të perimeve. Njëra nga temat kryesore ka qenë edhe 
mundësia për factoring, që është promovuar nga BMPZh me mbështetjen e USAID-it,  
me të cilën i mundësohet kompanive të eksportit qasje ndaj financave pa garanci dhe 
hipotekë shtesë.   
 
“Qasja e përshtatur ndaj prodhimeve financiare sipas nevojave të kompanive ka 
rëndësi kryesore për sukses në agro-biznes. Njohuria dhe shfrytëzimi i opcioneve për 
financim lokal mund ta sigurojë zhvillimin, rritjen, konkurrencën, qasjen në treg, rritjen e 
eksportit të kompanisë dhe ajo që është më e rëndësishmja – hapjen e vendeve të 
punës” ka cekur Joseph Lessard, Përgjegjës për zhvillim ekonomik në USAID.  
 
Programi AgBiz i USAID-it do të vazhdojë me lehtësimin e qasjes për kompanitë e 
pemëve dhe perimeve të freskëta dhe perimeve të përpunuara, përmes Qendrës së 
inovacioneve, që është organizatë lokale joqeveritare. Lehtësuesit financiarë të 
Qendrës i ndihmojnë kompanitë në zhvillimin e planeve afariste për aplikim në banka, 
që janë të nevojshme për qasje ndaj prodhimeve financiare në tregun vendas.  
 
 

 
SHËNIM PËR REDAKTORËT: 
 
Projekti i USAID-it për konkurrencë e ka themeluar Qendrën e inovacioneve në prill të vitit 2010, 
me qëllim të përkrahjes së inovatorëve dhe kompanive inovatore në adaptimin ndaj 
inovacioneve, krijimin e prodhimeve ose shërbimeve të reja, si dhe komercializimin e 
inovacioneve ekzistuese. Qendra i udhëzon sipërmarrësit në çdo hap të nevojshëm për 
realizimin e inovacioneve të suksesshme, duke i lidhur inovatorët me dituritë e caktuara, 
teknologjinë dhe burimet e nevojshme financiare. Qendra e inovacioneve është regjistruar si 
OJQ lokale në tetor 2010 dhe është kontraktuar nga Programi AgBiz i USAID-it, si kompani lokale 
e shërbimeve për realizimin e komponentës për Qasje ndaj financave në nëntor 2011.  
 



 
 

 
 

Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma 
e përkrahin tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju lutemi 
vizitoni: http://macedonia.usaid.gov/  


